In e sterre zien
Kwaad zijn

Achter veele jankn en rikzaagn muchte Jantsje
de grooéte sterre van boovn op ‘n top van ‘n
kestboom zetn, mor e lieét ze wel voln zeekers! Ze
vieél in duusd gruuzlementn. Kwoad da pa was. E
was in e sterre meeér of e bitsje.

Vol gee(v)n
Doen hellen

O |’ jen ooviege wilt ofwoatern goa j’ op ‘t
verste ende e spaa dieéper moeétn deevn voe je
drineeérbuuzn de nooédiegn vol te geen, want
anders goat ‘t woater nie goeéd ofloopn noa de
riejoole- en zie |’ weere staakelangde.

E teerliengksmeete
(ook: e sjaanseslag)
Een geluksslag

‘t Leevn is e téerliengksmeete. Ja, doe gie moa
je beste, o j’ voe ‘t oengluk ebooérn ziet: je
klawieért knieé oover ellebooge en je kriegt

toene nog moa mi ruuzje d’ endieges an mekoars.
En sommiegte sjoarlewies doeén sjchieér gin
klop mor on z’ in nunder andn sjchietn, ‘tis e
pannekoeke! Da ‘s agliek oal nie zjuuste e neeé!




